
Un artista na escola é un proxecto educativo pioneiro en España que ten como obxectivo xuntar 
artistas e profesores co propósito de utilizar as artes como ferramenta didáctica para unha mellor 
asimilación dos contidos curriculares.

En primeiro lugar, profesores e artistas traballan conxuntamente na elaboración dunha unidade 
didáctica que contempla actividades previas, actividades durante a sesión na aula na que pro-
fesores e artistas levan á práctica esta unidade didáctica conxuntamente e fi nalmente actividades 
posteriores de conclusión-análise e avaliación. Así, utilizando diferentes expresións artísticas 
como ferramenta, os alumnos e alumnas poden asimilar conceptos complexos de maneira sinxela 
e práctica. 

A experiencia que se presenta leva por título: O confl ito dramático no universo. Desenvolveu-
se no curso escolar 2013/2014 nunha aula de terceiro de primaria do Ceip Ponte dos Brozos en 
Arteixo. Grazas a educaBarrié, contamos coa artista (Estibaliz Veiga- Actriz) que nos explica por 
medio de xogos teatrais moitos secretos do universo e dos planetas. Tamén por medio de xogos 
moi divertidos aprendemos os  movementos de rotación e translación da terra con respecto ao 
sol.

O confl ito dramático no universo ofrece unha grande oportunidade para afondar no coñecemen-
to do universo levando a cabo actividades creativas, expresivas  e participativas. A posibilidade 
traballar coas técnicas da dramaturxia supón xa de por sí unha motivación positiva.  Os xogos de 
improvisación foron un medio efectivo e efi caz para  dominar por parte do alumnado os obxec-
tivos que queriamos que acadaran. 




